
(Date to reflect the dissemination of ISR 2016)

Hawm txog Cov Niam Txiv thiab Cov Neeg Saib Xyuas:

Nrog rau ntawm no yog koj tus me nyuam Daim Ntawv Qhia Txog Tus Tub Ntxhais Kawm Ntawv Txoj Kev Kawm (Individual Student Report) (ISR). ISR yog tus muab cov lus qhia txog qhov koj tus me nyuam xeem tau hauv tus xeem Wisconsin Forward Exam. Tus xeem Forward Exam yog xeem thaum lub caij nplooj ntoos hlav 2016 hauv kev kawm lus Askiv (ELA) thiab kev kawm leb rau cov tub ntxhais kawm ntawv hauv qib kawm 3-8, kev tshawb fawb (science) rau cov qib kawm 4 thiab 8, thiab kev kawm txog txoj kev ua neej (social studies) rau qib kawm 4, 8, thiab 10. Ua ib feem hauv Wisconsin Student Assessment System, tus xeem Forward Exam yog ib tug xeem rau txhua leej txhua tus uas tsim los ntsuam xyuas seb cov tub ntxhais kawm ntawv paub dab tsi hais txog Wisconsin Cov Qauv Kawm Ntawv (Wisconsin Academic Standards). 

Nco ntsoov tias ISR tsuas yog ib txoj ntawm ntau txoj kev qhia txog koj tus me nyuam txoj kev kawm. Yuav kom paub zoo seb koj tus me nyuam txawj dab tsi thiab yuav tau kawm dab tsi ntxiv, nws yog ib qho tseem ceeb uas yuav tau suav ntau yam los ntawm lwm qhov los rau hauv. 

Hauv xyoo kawm ntawv 2012-13, Wisconsin tau nce cov paj xyeem (scores) ntsuas ELA thiab kev kawm leb kom siab zog rau cov tub ntxhais kawm ntawv kom thiaj li nyob rau theem paub (proficient) los sis txawj. Qhov ntawm no ua rau cov theem uas qhia txog qhov ua tau hauv Wisconsin cov kev xeem thoob hauv lub xeev kom nws nyob sib ncaj zog rau cov theem uas qhia txog qhov ua tau hauv National Assessment of Educational Progress (NAEP). 

Txij thaum lub caij nplooj ntoos hlav 2016 los, tau nce cov paj xyeem ntsuas rau cov kev xeem txog kev tshawb fawb (science) thiab kev kawm txog txoj kev ua neej (social studies) lawm thiab. Qhov no yog ib feem ntawm peb txoj dej num los muab lub luag num uas yuav tsum tau paub (expectations) ntawm cov tub ntxhais kawm ntawv ntawd kom nws ntau zog. Vim li no, qhov uas xeem tau hauv tus xeem Wisconsin Forward Exam yuav qhia tias cov tub ntxhais kawm ntawv uas pom tias “paub” los sis “txawj” hauv cov kev xeem txog kev tshawb fawb (science) thiab kev kawm txog txoj kev ua neej (social studies) yuav qis zog thiab tej zaum yuav muaj feem cuam tshuam rau seb koj tus me nyuam poob rau pawg twg. Qhov uas qis zog no tsis tau qhia tias qhov tub ntxhais kawm ntawv ua tau ntawd nws poob qis, tiam sis nws yog ib qho tshwm sim los ntawm qhov uas nce qhov lawv yuav tsum tau paub (expectations) ntawd siab zog lawm rau kev xeem hauv txhua fab kev kawm. Thaum uas saib Daim Ntawv Qhia Txog Tus Tub Ntxhais Kawm Ntawv Txoj Kev Kawm, nco ntsoov tias qhov muab paj xyeem nws hloov:
· Tsuas siv rau kev tshawb fawb (science) thiab kev kawm txog txoj kev ua neej (social studies), thiab 
· Raug rau txhua tus tub ntxhais kawm ntawv hauv lub xeev uas xeem kev tshawb fawb (science) thiab kev kawm txog txoj kev ua neej (social studies). 

Yog xav paub ntxiv txog ISR, thov mus xyuas “Daim Ntawv Qhia Txog Tus Tub Ntxhais Kawm Ntawv Txoj Kev Kawm Yog Dab Tsi” uas nyob sab nraum qab ntawm tsab ntawv no. Thov txhob ua siab deb es hu rau koj tus me nyuam tus kws qhia ntawv los sis kuv yog tias muaj lus nug. 

Sam feej,

(Name and Contact Information for Principal)

